
Аллоҳ таоло айтади: «Агар садақаларни ошкора ҳолда берсангиз,
жуда яхши. Ва агар махфий қилиб, фақир-камбағалларга
берсангиз — бу ўзингиз учун янада яхшироқдир» (Бақара: 271).

عَنْ أَبِي هُرَيْرَةَ رَضِيَ اللَّهُ عَنْهُ عَنْ النَّبِيِّ صَلَّى
اللَّهُ عَلَيْهِ وَسَلَّمَ قَالَ: «سَبْعَةٌ يُظِلُّهُمُ اللَّهُ فِي
ظِلِّهِ يَوْمَ لا ظِلَّ إِلاَّ ظِلُّهُ الإِمَامُ الْعَادِلُ
وَشَابٌّ نَشَأَ فِي عِبَادَةِ رَبِّهِ وَرَجُلٌ قَلْبُهُ مُعَلَّقٌ
فِي الْمَسَاجِدِ وَرَجُلانِ تَحَابَّا فِي اللَّهِ اجْتَمَعَا
عَلَيْهِ وَتَفَرَّقَا عَلَيْهِ وَرَجُلٌ طَلَبَتْهُ امْرَأَةٌ ذَاتُ
مَنْصِبٍ وَجَمَالٍ فَقَالَ إِنِّي أَخَافُ اللَّهَ وَرَجُلٌ
تَصَدَّقَ أَخْفَى حَتَّى لا تَعْلَمَ شِمَالُهُ مَا تُنْفِقُ
يَمِينُهُ وَرَجُلٌ ذَكَرَ اللَّهَ خَالِيًا فَفَاضَتْ عَيْنَاهُ»
((رواه البخاري

Абу Ҳурайра розияллоҳу анҳудан ривоят қилинади: Расулуллоҳ
соллаллоҳу алайҳи ва саллам айтдилар: «Етти киши борки, Аллоҳ
Ўзининг соясидан бошқа соя йўқ кунда уларни Ўз соясида
соялантиради: Адолатли имом-раҳбар; Парвардигорининг ибодатида
улғайган йигит; қалби масжидларга боғланган киши; Аллоҳ йўлида
дўстлашган, Унинг йўлида бирлашиб, Унинг йўлида ажрашувчи икки
киши; мансабли ва соҳибжамол аёл ўзига чорлаганда: «Мен Аллоҳдан
қўрқаман», деган киши; махфий ҳолда садақа берган, ҳатто ўнг қўли
берганини чап қўли билмаган киши; Аллоҳни холий зикр қилиб,
кўзёши тўккан киши» (Муттафақун алайҳ).

Шарҳ:

Садақани яширинча, махфий қилиб бериш садақа қилувчини риёдан
узоқлаштиради ва ниятини Аллоҳ учун холис қилишига ёрдам беради.

Бунда садақа берилаётган мусулмонни ҳам бошқалардан яшириш,
одамлар олдида хижолат ва хорликка тушишининг олдини олиш ва
ҳурматини сақлаш ҳосил бўлади. Шунинг учун Аллоҳ таоло махфий
садақа қилишга тарғиб қилган, Расулуллоҳ соллаллоҳу алайҳи ва
саллам садақасини ғоят махфий қиладиган одамга қиёмат куни улуғ
ажру мукофотлар бўлишини ваъда қилганлар.

Бугунги дарсдан олинадиган фойдалар:

Садақани махфий қилиш ошкора беришдан яхшироқ;1.
Аллоҳ таоло яширин садақа қилган кишини қиёмат куни Ўз арши2.
соясида соялантиради.


